
ანოტაცია 

 

ვირუსები თანამედროვე მსოფლიოს უმთავრეს პრობლემას წარმოადგენენ. კაცობრიობის 

ისტორიაში იყო ისეთი ეპოქები,როდესაც ადამიანები მაღალი ტემპერატურის გამოც კი იღუპებოდნენ. 

თუმცა მეცნიერებისა და მედიცინის განვითარებასთან ერთად ხდება უამრავი ამოუხსნელი და 

გადაუჭრელი პრობლემის აღმოფხვრა.  

ამ ნაშრომში გავიგებთ რას წარმოადგენს ვირუსი,როგორ მოხდა მისი აღმოჩენა. შევისწავლით მის 

აგებულებას,კლასიფიკაციას. გავიგებთ როგორი გავლენა იქონია არაუჯრედულმა პარაზიტმა 

მსოფლიო განვითარებაზე. გავიხსენებთ ზოგიერთ ვირუსს,რომელმაც მასობრივი სახე მიიღეს და 

კაცობრიობის დიდი ნაწილი გაანადგურეს,მათ გამომწვევ მიზეზებს და დამახასიათებელ ნიშნებს 

გავეცნობით.  განვიხილავთ  ვირუსის დადებით მხარეს-ბაგტერიოფაგს. დავახასიათებთ ვირუსულ 

დაავადებებს,რომლებიც დღესაც,მეცნიერების განვითარების უმაღლეს საფეხურზეც კი იჩენს თავს და 

ემუქრება მსოფლიოს. 

ჩვენი მიზანია ვიპოვოთ პასუხები შემდეგ კითხვებზე: რა არის ვირუსი? რისგან შედგება იგი? რა 

ვიცით ვირუსების ისტორიის შესახებ? როდის და რა სახით მოევლინნენ ისინი კაცობრიობას?  რა 

დადებითი და უარყოფითი აქვთ ვირუსებს? 

  



 

 

სარჩევი 

 

ანოტაცია .................................................................................................................................................... 2 

შესავალი .................................................................................................................................................... 4 

ვირუსები .................................................................................................................................................... 6 

აგებულება .................................................................................................................................................. 7 

კლასიფიკაცია ............................................................................................................................................ 8 

ვირუსული ინფიცირება ........................................................................................................................... 9 

ვირუსები ისტორიაში ............................................................................................................................. 10 

ტიფი ..................................................................................................................................................... 10 

ებოლა ................................................................................................................................................... 11 

მალარია ................................................................................................................................................ 11 

ქოლერა ................................................................................................................................................. 12 

ესპანური გრიპი ................................................................................................................................... 13 

ტუბერკულოზი ................................................................................................................................... 13 

ბუბონის ჭირი ...................................................................................................................................... 14 

ვირუსული დაავადებები ....................................................................................................................... 15 

გრიპი .................................................................................................................................................... 15 

ცოფი ..................................................................................................................................................... 16 

შიდსი .................................................................................................................................................... 17 

ჰეპატიტი .............................................................................................................................................. 18 

ზიკა ....................................................................................................................................................... 19 

ბაქტერიოფაგი ......................................................................................................................................... 20 

ფიზიკური მეთოდები ............................................................................................................................ 20 

გამოყენებული ლიტერატურა ............................................................................................................... 22 

 

  



შესავალი 

     „არ მომეკარო! ვირუსი მაქვს“-ამ სიტყვებით ქუჩის ბნელ კუთხეში ჩასაფრებულ თაღლითს 

ნამდვილად ვერ შეაშინებთ,მაგრამ მეგობრებს თქვენი მონახულების სურვილს დაუკარგავთ 

რამოდენიმე დღით.  

 

მისი უდიდებულესობა მიკროსკოპული თუმცა საშიში 

არსებაა,რომელიც ორგანიზმიდან ორგანიზმში ისე 

დასეირნობს,როგორც არაფერი. 1892 წელს გამოქვეყნდა რუსი 

მეცნიერის სტატია,სადაც აღწერილი იყო 5 000ზე მეტი სახის 

ვირუსი,ნავარაუდევი იყო რომ არსებობდა მილიონამდე 

სახეობის. ცოტა მოგვიანებით კი ჰოლანდიელმა მეცნიერებმა 

თამბაქოს მოზაიკის ვირუსი აღმოაჩინეს და მას „ფილტრში 

გამავალი შხამიანი საწყისი“ უწოდეს. შემდეგ,როგორც დროს სჩვევია ტერმინიც დაიხვეწა და „ 

ფილტრში გამავალი ვირუსი“ ეწოდა, შემდეგ კი უბრალოდ „ვირუსი“. ვირუსები აღმოაჩინეს 

თითქმის ყველა ეკოსისტემაში დედამიწაზე. 

ვირუსები 20-30 ნმ ზომის მიკროსკოპული ნაწილაკებია. (ნანომეტრი მეტრის ერთი 

მემილიარდედი ნაწილია). მათ ცოცხალი უჯრედის ინფიცირების უნარი გააჩნიათ. ისინი 

სიცოცხლის არაუჯრედულ ფორმას მიეკუთვნებიან. ვირუსები უმცირესი ზომის ნაწილაკები 

არიან და მათი შესწავლა ხდება მხოლოდ ელექტრონული მიკროსკოპის მეშვეობით. 

ელექტრონული მიკროსკოპი არის ხელსაწყო,რომელსაც აქვს შესაძლებლობა მიიღოს ობიექტის 

ძლიერ გადიდებული გამოსახულება ელექტრონების ერთ წერტილში ფოკუსირების მეშვეობით. 

ხელსაწყოში იყენებენ ელექტრონების ნაკადს და ელექტრონულ ლინზებს. 

მეცნიერებს ჯერაც ვერ გადაუწყვიტავთ მიაკუთვნონ თუ არა ვირუსები ცოცხალ 

ორგანიზმებს.  

არსებობს 7 სასიცოცხლო თვისება:  

1. სუნთქვა 

2. კვება 

3. ზრდა-განვითარება 

4. გამრავლება 

5. გაღიზიანებადობა 

6. მოძრაობა 

7. გამოყოფა 

 

 

ვირუსები კი არ იზრდებიან, არ ახასიათებთ ენერგეტიკული და ძირითადი ცვლა, არ 

ვითარდებიან და არ შეუძლიათ დამოუკიდებლად თვითწარმოქმნა. სასიცოცხლო 

პროცესებიდან ვირუსს მხოლოდ გამრავლების უნარი შესწევს, ისიც მხოლოდ სხვა ორგანიზმის 



უჯრედში. უჯრედში მოხვედრილი ვირუსი ძალზე გამძლე ხდება-მას მხოლოდ 

ულტრაიისფერი სხივები ანადგურებს. ულტრაიისფერი სხივები ელექტრომაგნიტური 

გამოსხივებაა,რომელიც იკავებს სპექტრულ დიაპაზონს ხილულ და რენდგენულ გამოსხივებებს 

შორის. ულტრაიისფერი გამოსხივების ტალღის სიხშირე  7,5×1014-3×1016  ჰც ინტერვალშია 

მოქცეული.  

რა თქმა უნდა ვირუსების მთავარი ნავსაყუდელია ადამიანის ორგანიზმი. თუმცა სანამ 

ჰომოსაპიენსამდე მიაღწევს შეიძლება რომელიმე ცხოველის ან მწერის ორგანიზმში დაიდოს 

ბინა. მაგალითად,ცოფის გამომწვევი ვირუსისთვის შუალედური გაჩერება მღრღნელის 

ორგანიზმია. მიუხედავად იმისა,რომ მათ არაფერს ვნებს ადამიანისთვის მომაკვდინებელია. 

გარდა სასტიკი მღრღნელებისა და ადამიანებისა,ვირუსებმა შეიძლება 

მცენარეებში,სოკოებში,უმარტივესებსა და რა საოცარიც უნდა იყოს,ბაქტერიებზეც კი დაიდონ 

ბინა. ვირუსს,რომელიც ბაქტერიის ორგანიზმში შეჭრას მოახერხებს ფაგი ეწოდება (თუმცა ამაზე 

ცოტა მოგვიანებით ვისაუბრებთ).  

მიუხედავად იმისა,რომ ვიცით ბევრი ვირუსის სტრუქტურა და გვესმის ზოგიერთი მათგანი 

როგორ აინფიცირებს უჯრედს, მაინც მცირეა ცოდნა ამ ორგანიზმის დინამიკის შესახებ. გვსურს 

გავიგოთ როგორია ვირუსის ცხოვრების ციკლი ფიზიკური გადმოსახედიდან. ვისაუბრებთ 

ვირუსების აგებულებაზე,მათ კლასიფიკაციაზე. გავიხსენებთ ყველაზე მასშტაბურ ვირუსებს 

კაცობრიობის ისტორიაში და განვიხილავთ ზოგიერთ მათგანს. ვნახავთ რა წვლილი შეიტანეს 

ადამიანების ევოლუციაში.  

ვირუსების შემსწავლელ მეცნიერებას ვირუსოლოგია ეწოდება. 

 

  



ვირუსები 

სიტყვა „ვირუსი“ ლათინური წარმოშობისაა და შხამს,საწამლავს ნიშნავს. ვირუსის 

ზედაპირზე წარმოდგენილია ორი სახის გლიკოპროტეინი(რთული შენაერთი,რომლის 

შემადგენლობაში შედის ცილა და ნახშირწყალი): ჰემაგლუტინინი და ნეირამინიზადა. 

ჰემაგლუტინინი არის „ვირუსული დანამატი პროტეინი“,რომელიც განაპირობებს ვირუსის 

თვისებას მიემაგროს უჯრედს. ნეირამინიდაზა კი არის ფერმენტი,რომლის ძირითადი ფუნქციაა 

ვირუსის გავრცელების უზრუნველყოფა უჯრედიდან უჯრედში. ამჟამად გავრცელებული 

ვირუსის ანტიგენური ვარიაციები არის განპირობებული ჰემაგლუტინინის და ნეირამინაზის 

ძველი სუბტიპების ახალის მიერ ჩანაცვლებით. უკანასკნელ პერიოდში გავრცელებილ 

ადამიანის ვირუსებისთვის დამახასიათებელია დიდი ვარიაციულობა. 

როგორც აღვნიშნეთ,ვირუსები პირველად, 1892წელს აღმოაჩინა რუსმა ბიოლოგმა, რომელიც 

გახდა ახალი ბიოლოგიური დისციპლინის-ვირუსოლოგიის ფუძემდებელი. მრავალი წელია 

მიმდინარეობს დავა ვირუსების შესახებ. არიან ისინი ცოცხალი ორგანიზმები თუ ბუნების 

უსიცოცხლო ნაწილები? არსებობს ჰიპოთეზა,რომ ვირუსები პირველები გაჩნდნენ 

დედამიწაზე,მათი ნაწილი ბაქტერიად განვითარდა,დანარჩენებმა კი ბაქტერიებში შეღწევა და 

მათში ახალი დნმ-ების შექმნა დაიწყეს. დაიწყეს ორგანიზმებმა ზრდა. 

ვირუსები სხვა ორგანიზმებისგან განსხვავდებიან შემდეგი ნიშნებით: 

1. სხეულს არ აქვს უჯრედული აგებულება 

2. მათ არსებობა შეუძლიათ მხოლოდ როგორც შიდაუჯრედული პარაზიტები,უჯრედის 

გარეთ გამრავლება არ შეუძლიათ. 

3. ისინი შეიცავენ ან დეზოქსირიბონუკლეინის მჟავას ან რიბონუკლეინის მჟავას. 

4. არ მიმდინარეობს ნივთიერებათა ცვლა. იყენებენ ენერგიას,რომელიც გამომუშავდება 

ორგანიზმის პატრონის ნივთიერებათა ცვლით, ასევე პატრონის ფერმენტებს,ენერგიას. 

5. მოზრდილი ვირუსის სპორებს შეუძლიათ არსებობა უჯრედის გარეთ,ამ დროს მათ 

სასიცოცხლო ნიშნები მაინც არ აღენიშნებათ. 

„სინამდვილეში ადამიანი სიმბიოზის პროდუქტია“-ანუ ადამიანის და ვირუსის 

შედარებით მშვიდობიანი თნაცხოვრობის. -ამბობს ფრენკ რაინი-ისინი რომ არა ჩვენ არ 

ვიქნებოდით,ან სხვანაირები ვიქნებოდით. სავსებით შესაძლებელია,რომ ჩვენს 

თანამაცხოვრებლებს არა მარტო სიცოცხლეს,არამედ გონებასაც შეიძლება ვუმადლოდეთ.  

 

  



აგებულება 

ვირუსები მიკროსკოპული ნაწილაკები არიან,რომლებსაც აქვთ ავტონომიური გენეტიკური 

ელემენტები ნუკლეინის მჟავების სახით (დნმ,რნმ). ერთნი დნმ ს,დეზოქსირიბონუკლეინის 

მჟავას შეიცავენ, მეორენი-რნმ ს,რიბონუკლეინის მჟავას. არსებობს ისეთი ვირუსები 

რომლებსაც ორივე ტიპის ნუკლეინის მჟავა აქვთ (მიმივირუსები). ვირუსული დნმ სა და რნმ 

ს შეუძლია იყოს როგორც სწორხაზოვანი, ასევე ჩაკეტილი. 

ვირუსები დაავადების გამომწვევი მთავარი მიზეზები არიან. მათი სიდიდის  სპექტრი 

მოიცავს როგორც პატარა ბაქტერიალურ უჯრედებს ასევე დიდ უჯრედებს რომლებიც 

ინახავენ საკუთარ ვირუსულ პათოგენს. ყველაზე მარტივი ვირუსი შედგება გენომური 

ნუკლეუნის მჟავის ერთი მოლეკულისგან რომელიც გარშემორტყმულია მაღალ სიმეტრიული 

დამცავი შრით. ვირუსის სტრუქტურა დახვეწილია, თუმცა მექანიზმი რომლითაც ისინი 

ყალიბდებიან ჯერჯერობით საიდუმლოს წარმოადგენს. 

ვირუსის გენეტიკური ელემენტი გახვეულია ცილოვან გარსში,რომელსაც ცოცხალ 

ორგანიზმის უჯრედებში შეღწევის უნარი შესწევს. ცილოვან გარსს,რომელშიც გენომის 

ვირუსია გახვეული,კაფსიდი ეწოდება. ზოგიერთი ვირუსის კაფსიდი მხოლოდ ერთი სახის 

ცილას შეიცავს,ზოგიერთისა კი რამოდენიმეს. აგებულების მხრივ განსაკუთრებით რთულად 

ორგანიზებული ვირუსების რიცხვს მიეკუთვნება გრიპისა და ჰერპესული ინფექციის 

გამომწვევი ვირუსები. სწორედ კაფსიდია ის ელემენტი,რომლითაც ვირუსები ვიროიდი 

ორგანიზმებისგან გამოირჩევიან. ვიროდიები არიან ვირუსის მსგავსი ინფექციური 

ნუკლეინის მჟავები,რომლებსაც კაფსიდი არ აქვთ. ვიცით,რომ ვირუსებს უჯრედის გარეთ 

გამრავლება არ შეუძლიათ,უჩვეულო გარემოში ისინი ორგანული პოლიმერული 

ნივთიერების სახით არსებობენ. არ გააჩნიათ ცილის დამოუკიდებლად სინთეზირების 

უნარი,რადგან მათ ორგანიზმში არ მიმდინარეობს ნივთიერებათა ცვლა.  

ყველაზე მარტივი ვირუსები მხოლოდ ნუკლეინის მჟავებისა და დამცავი გარსისგან 

შედგებიან. ზოგიერთის შემადგენლობაში ცილები და ნახშირწყლებიც შედის. ერთი 

სიტყვით,ვირუსი სხვა არაფერია თუ არა გენეტიკური ინფორმაციის მატარებელი 

მიკროორგანიზმი,რომელიც ადამიანის ორგანიზმში მოხვედრისთანავე ბრძანებას გასცემს და 

ინფორმაციას ავრცელებს. ვირუსი  

და მაინც,რას აღარ ეჩვევა ადამიანი. თქვენ წარმოიდგინეთ ვირუსსაც კი. თურმე ეს პატარა 

ტირანი აგრესიულობას თანდათან კარგავს. ამაში როლს მასპინძელი ორგანიზმის შეგუების 

უნარიც ასრულებს. სწორედ ასე მოხდა სამხრეთ ამერიკაში გავრცელებული მიქსომატოზის 

ვირუსის შემთხვევაში. როგორც ჩანს ამერიკული ბოცვერები ამ ვირუსს შეგუებულები 

აღმოჩნდნენ,მაშინ როცა ავსტრალიაში ინფიცირებულთა რაოდენობამ 99,5%ს მიაღწია. 

რამდენიმე წელიწადში კი სიკვდილიანობამ 50%ს მიაღწია.  

 

 



კლასიფიკაცია 

ვირუსების აღმოჩენიდან პირველი 60წლის განმავლობაში არ არსებობდა მათი 

კლასიფიკაციის სისტემა. კლასიფიკაცია არის ვირუსების დაჯგუფება მათი თვისებების 

მიხედვით. ეს მეცნიერების დავის და დებატების საკითხიც კი გახდა.  

ვირუსების კლასიფიკაცია დაიწყეს 1960წლიდან,როდესაც შესწავლილ იქნა ვირუსთა 

ახალი სახეები ელექტრონული მიკროსკოპის გამოყენებით.  

 

 

დღეისთვის მათი კლასიფიკაცია ემყარება ბიოლოგ დევიდ 

ბალტიმორის მიერ შემუშავებულ კონცეფციას,რომელიც 

გენეტიკური ინფორმაციის შემცველობის მიხედვით ვირუსთა 7 

ჯგუფს გამოყოფს: 

 

1. ვირუსები,რომლებიც შეიცავენ ორჯაჭვიან დნმ-ს და არ გააჩნიათ რნმ სტადია. 

(ჰერპერვირუსები,ჰოქსავირუსები,მიმივირუსები..) 

2. ვირუსები,რომლებიც შეიცავენ ორჯაჭვიან რნმ-ს. (როტავირუსები) 

3. ერთჯაჭვიანი დნმ-ის მოლეკულის შემცველი ვირუსები. (პარვოვირუსები) 

4. დადებითი პოლარობის მქონე ერთჯაჭვიანი რნმ-ის შემცველი ვირუსები. 

(პოკორნავირუსები,ფლავივირუსები..) 

5. ორმაგი პოლარობის მქონე ერთჯაჭვიანი რნმ-ის მქონე ვირუსები. (ფილოვირუსები) 

6. ერთჯაჭვიანი რნმ-ის შემცველი ვირუსები, რომლებიც სასიცოცხლო ციკლის 

განმავლობაში დნმ-ის სინთეზის სტადიასაც გადიან. (რეტროვირუსები,აივ-

ინფექცია..) 

7. ორჯაჭვიანი დნმ-ის მოლეკულის შემცველი ვირუსები, რომლებიც სასიცოცხლო 

ციკლის განმავლობაში გაივლიან მატრიცულ რნმ-ზე დნმ-ის სინთეზის 

სტადიასაც.(რეტროიდული ვირუსები, ჰეპატიტ B-ს ვირუსი) 

 

ვირუსი მრავალგვარია. ისინი განსხვავდებიან: 

 ნუკლეინის მჟავების ჯაჭვების რაოდენობის (დნმ -იანი ორჯაჭვიანია, რნმ-ერთი)  

ფორმის (სფერული,ცილინდრული..) 

გამოწვეული სიმპტომების მიხედვით.. 

 

მათი კლასიფიკაცია ხდება ასევე წარმოშობის მიხედვითაც: 



 დნმ-ის შემცველი ვირუსები წარმოშობილნი არიან მარტივი გენეტიკური 

ელემენტებისგან,დნმ-ის მონაკვეთებისგან,რომლებსაც შესწევთ უნარი,უჯრედში 

დამოუკიდებლად გაორმაგდნენ. 

 რნმ-ის შემცველი ვირუსების წარმოშობას „რიდოიდებს“ უკავშირებენ. ვიროიდები 

არიან უჯრედში რნმ-ის გაორმაგებისა და სინთეზის დროს მისი მოლეკულიდან 

„გამოქცეული“ ნაწილაკები,რომლებმაც შემთხვევით შეიძინეს გაორმაგების უნარი. 

 მოზრდილი დნმნ-ის შემცველი ვირუსების წარმოშობას უკავშირებენ რთული 

აგებულების მქონე უჯრედშიდა პარაზიტებს-მიკოპლაზმასა და რიკეტსიას. მათ 

დაკარგეს გენომის ნაწილი და ვირუსად ჩამოყალიბდნენ. თუმცა ამ ჰიპოთეზის 

დადასტურება ვერ მოხერხდა და მეცნიერთა ნაწილი არ იზიარებს. 

 

 

 

ვირუსული ინფიცირება 

მრავალი ვირუსი სპონტანურად ყალიბდება მასპინძლის უჯრედის შიგნით, 

„თვითჩამოყალიბების“ უნარის გამოყენებით. საინტერესოა როგორ ყალიბდება ასეთი ვირუსი 

უბრალო ვირუსული გენომისა და პროტეინის შრისგან და როგორ უშვებენ ისინი საკუთარ 

გენომს უჯრედების ინფექციისთვის. ამ კითხვაზე პასუხის გასაცემად ვიყენებთ ოპტიკურ 

ტექნიკას,რომელიც საშუალებას გვაძლევს თვალი ვადევნოთ ვირუსის ნაწილაკებს,მათ 

პროტეინს,გენომს. ვიყენებთ ელექტრონულ მიკროსკოპს და 

ელასტიური სინათლის გაბნევას. 

ელექტროელექტრონული მიკროსკოპი არის 

ხელსაწყო,რომელსაც აქვს შესაძლებლობა მიიღოს ობიექტის 

ძლიერ გადიდებული გამოსახულება ელექტრონების ერთ 

წერტილში ფოკუსირების მეშვეობით. ხელსაწყოში იყენებენ 

ელექტრონების ნაკადს და ელექტრონულ ლინზებს. განასხვავებენ 

ტრანსმისიულ და მასკანირებელ ელექტრონულ მიკროსკოპებს. 

 

ელასტიური გაბნევა არის სწრაფი,შეუძლია მილიწამების სიზუსტით გადაწყვიტოს 

დინამიკური საკითხები,თუმცა იქმნება პრობლემები. მაგალითად, არეკლილი 

სინათლე,მტვერი,უზუსტობები. ამ ყველაფერმა შეიძლება შეასუსტოს ისედაც სუსტი 

ვირუსების გაბნევა. 

მეცნიერებმა გამოიგონეს ყველაზე მძლავრი მიკროსკოპი,რომელიც დაგვეხმარება მრავალი 

დაავადები მიზეზის დადგენაში. ეს მეცნიერებაში უდიდესი ნაბიჯია, შესაძლებელი ხდება 

ვირუსის წარმოშობის წყაროსა და გამომწვევი მიზეზების გამოკვლევა. არსებულ 

მიკროსკოპებს შესაძლებლობა აქვთ აჩვენონ მხოლოდ საკნის ზედაპირი უკეთ.ახლა 

მეცნიერებს სჯერათ რომ შეუძლიათ გამოიყენონ მიკროსკოპი გაცილებით პატარა 



გამოსახულების მისაღებად. „ახალი მიკროსკოპით ვხედავთ ცოცხალ ვირუსებს 

პირდაპირ,რაც საშუალებას გვაძლევს შევისწავლოთ და დავაკვირდეთ ვირუსებს 

ბიომედიცინაში პირველად“-აცხადეს პროფესორი ლი. 

ვირუსული ინფიცირების მექანიზმი რამდენიმეეტაპიანი პროცესია: 

I. უჯრედის მემბრანაზე მიერთება-ადსორბცია. ვირუსის ადსორბცია რომ 

მოხდეს,უჯრედის გარსზე უნდა არსებობდეს რეცეპტორული ნაწილი. მისი 

მეშვეობით ხდება ვირუსის პირველი კონტაქტი ცოცხალ უჯრედთან. 

II. უჯრედში შეჭრა. მიერთების შემდეგ ვირუსმა უჯრედში საკუთარი გენეტიკური 

ინფორმაცია უნდა შეიტანოს. ეს შეიძლება მოხდეს: 1.მემბრანის ხვრელებიდან. 

2.ენდოციტოზის დროს შეაღწიონ უჯრედში.  

III. პერსისტენცია. ზოგიერთი ვირუსი უჯრედში მოხვედრისას ფარულ 

მდგომარეობაში გადადის,რითაც შეუმჩნეველი ხდება როგორც უჯრედშიდა 

თავდაცვითი ძალებისთვის, ასევე მაკონტროლებელი მექანიზმისთვის. 

პერსისტენციულ მდგომარეობაში მყოფი ვირუსები სუსტად ერევიან უჯრედში 

მიმდინარე პროცესებში.  

 

 

ვირუსები ისტორიაში 

მოგეხსენებათ რომ საუკუნეების წინ მედიცინა იმდენად დაბალ დონეზე იდგა,ადამიანები 

მომატებული ტემპერატურისა და ე.წ ბატონებისგან იღუპებოდნენ. თუმცა დროის 

მატებასთან ერთად იმატა ექიმბაშებისა და მეცნიერების გონებრივმა შესაძლებლობებმა და 

მათ უფრო მეტის და მეტის აღმოფხვრა იწყეს სამედიცინო კვლევების შედეგად. მიუხედავად 

იმისა,რომ დღეს მედიცინა საკმაოდ განვითარებული დარგია,მაინც არსებობს 

დაავადებები,რომელთა წინააღმდეგაც იგი უძლურია. ქვეყნიერების ისტორიაში არსებობს 

რამოდენიმე საშინელი დაავადება,რომელთაგან ზოგიერთი დღესაც იკიდებს ფეხს და 

კაცობრიობა ვერ გაექცევა. 

 

 

 

ტიფი 

ტიფი ერთ-ერთი ყველაზე საშიში 

დაავადებაა კაცობრიობის ისტორიაში. 

სიტყვა ტიფი “thypos” ბერძნული სიტყვაა და 

პირდაპირი თარგმანით ნისლს,ბურუსს 

ნიშნავს. პირველად დაავადება ესპანეთის 

ბლოკადაში 1489წელს აღწერეს. ის 



ხასიათდებოდა ცხელებით და წითელი ლაქებით ხელებზე,გულ-მკერდზე და ზურგზე. 

ალყის დროს ესპანელებმა 3 000 მეომარი დაკარგეს,თუმცა აქედან 1 700 ტიფით გარდაიცვალა. 

XVI-XIXსაუკუნეებში დაავადება ფართოდ იყო გავრცელებული მთელს ევროპაში-ინგლისის 

სამოქალაქო ომის,ოცდაათწლიანი ომისა და ნაპოლეონის ომების დროს. 1812წელს კი რუსეთ-

საფრანგეთის ომის დროს ნაპოლეონმა უკან დაიხია,ვინაიდან სწორედ ტიფით დაიხოცა 

იმაზე მეტი ფრანგი მეომარი,ვიდრე რუსების ტყვიის მსხვერპლი რიცხვია. 430 წლიდან 

დღემდე ტიფმა იმსხვერპლა 3 მილიონი ადამიანი. 

 

ებოლა 

1976 წელს სუდანსა და ზაირში პირველად გამოჩნა 

ვირუსი ებოლა. სწორედ მდინარე ებოლაში 

დაფიქსირდა ვირუსის პირველი შემთხვევა. ვირუსი 

ცენტრალურ და დასავლეთ აფრიკაში 

მძვინვარებს,მისი გამავრცელებელი ცხოველებიც იქ 

ბინადრობენ. პირველი აფეთქების შედეგად 

დაინფიცირდა 300მდე ადამიანი,რომელთაგანაც 

53%თვის ვირუსი სასიკვდილო აღმოჩნდა.  

ვირუსი ვრცელდება ლორწოვანი გარსით და კანის 

მიკროდაზიანებით. კანადელმა მეცნიერებმა დაადასტურეს რომ ვირუსი შესაძლოა 

კონტაქტის გარეშეც გადაეცეს. ვირუსის დამახასიათებელი სიმპტომებია : 

კუნთების,თავის,ყელის ტკივილი. შემდეგ იწყება გულისრევა,დიარეა,ღვიძლის და 

თირკმლის დაზიანება. შესაძლებელია შიდა და გარე სისხლდენები.  

მიუხედავად ბევრი მცდელობისა ებოლას ნატურალური კერა ვერ აღმოაჩინეს,ასევე არ 

არსებობს ვირუსის კლინიკური ვაქცინა. ეპიდემიებს შორის ებოლა უმსხვილესია მედიცინის 

ისტორიაში. 2014წლის მონაცემებით 1779ადამიანია ინფიცირებული,რომელთაგან 

961დაიღუპა. 

მალარია 

მალარია უძველესი დაავადებაა,მისი ეპიდემია ჯერ კიდევ 

აფრიკულ ანთროპოიდებს შორის მძვინვარებდა. ის 

„ერთგულად“ მოყვება კაცობრიობის განვითარების ისტორიას 

და დღემდე მსოფლიო მედიცინის მნიშვნელოვან პრობლემას 

წარმოადგენს. პირველი დოკუმენტირებული ცნობა მალარიის 

შესახებ აღმოჩენილია ეგვიპტეში, ჩ.წ.აღ 1 600 წელს დაწერილ 

პაპირუსში. მისი დამახასიათებელი სიმპტომებია: 

ცხელება,ციება,ოფლიანობა,კომა და სიკვდილიც კი.  



მის გამავრცელებლად ითვლება კოღო,რომელმაც დაკბინა ჯერ ინფიცირებული შემდეგ კი 

ჯანმრთელი ორგანიზმი. დაავადება იმ გეოგრაფიულ ზონებშია გავრცელებული სადაც 

ბინადრობს კოღო ანოფელესი. ეს ზონები ძირითადად ტროპიკული და 

სუბტროპიკულია,ტენიანი და ცხელი კლიმატით.  

 

საქართველოში მალარიის 

გავრცელების ძირითადი რეგიონები. 

რისკის ზონა:კახეთი. 

უმნიშვნელო რისკის ზონა:ქვემო 

ქართლი. 

 

ყოველ წელს 400 მილიონი შემთხვევა ფიქსირდება მალარიის,რასაც დღემდე მილიონობით 

ადამიანის სიცოცხლე ემსხვერპლა. მალარია ერთ-ერთი ყველაზე გავრცელებული 

ინფექციური დაავადებაა,რომელსაც სერიოზული პრობლემები ახასიათებს. ამჟამად არ 

არსებობს ვაქცინა,რომელიც პაციენტის სრულ გამოჯანმრთელებას დაეხმარება. 

როგორც ვიცით ერთ-ერთი უდიდესი მხედართმთავრის-ალექსანდრე მაკედონელის 

სიკვდილის მიზეზიც მალარია იყო,რომელიც ევფრატის ჭანჭრობებში შეეყარა,ალკოჰოლის 

ზემოქმედებით დამძიმდა და გაძლიერდა.  

ქოლერა 

ქოლერა სერიოზული ეპიდემიის გამომწვევი 

ერთ-ერთი საშიში დაავადებაა კაცობრიობის 

ისტორიაში. მისი ეპიდემიური კერებია 

ინდოეთი და პაკისტანი. ადამიანი ავადდება 

კუჭ-ნაწლავში გაბინძურებული წყლისა და 

საკვების მოხვედრის დროს. 

მაგალითად,წყალსატევებში გაუწმინდავი წყლის 

გაშვება და სასმელად ამ წყლის გამოყენება,ამ 

წყალში ბანაობა და ა.შ.  

მისი დამახასიათებელი სიმპტომებია:  

 კანის სიმშრალე, 

 შოკი, 

 ფეხების კრუნჩხვა, 

 ღებინება, 

 სისხლდენა, 

 დიარეა. 



 ავადმყოფის სახე წაწვეტებული ხდება,თვალები და ლოყები ჩაცვენილი,ნელ-ნელა 

ეკარგება სმენა,ებინდება გონება,უვითარდება კომატოზური მდგომარეობა,რის 

შედეგადაც ავადმყოფი იღუპება. 

ქოლერა პირველად დაფიქსირდა ბენგალში. 1826წლისთვის მხოლოდ ინდოეთში 

ქოლერით დაავადებულთა რაოდენობამ 15 მილიონ ადამიანს გადააჭარბა. დღეს მისი 

განკურნება შესაძლებელია რეჰიდრატაციული თერაპიისა და ანტიბიოტიკების მეშვეობით.  

ესპანური გრიპი 

ისპანკა 1918-1920წლებში ესპანეთიდან წამოსული გრიპის უდიდესი პანდემიაა,რომელმაც 

ოფიციალურად 20 მილიონზე მეტი ადამიანის სიცოცხლე იმსხვერპლა. ეს რიცხვი პირველ 

მსოფლიო ომში დაღუპულთა რაოდენობაზე ორჯერ მეტია. ზამთრის დამდეგს,როდესაც 

ესპანეთში ვირუსის რამოდენიმე შემთხვევა დაფიქსირდა არავის გაჰკვირვებია,ზამთარი 

სურდოსა და სიცხის გარეშე არ არსებობს,მაგრამ ვირუსი განსაკუთრებული აღმოჩნდა. 

პირველი გარდაცვლილები ქალები და ბავშვები იყვნენ. ისინი ძირითადად ფილტვების 

ანთებით და ტვინის შეშუპებით იღუპებოდნენ. ვირუსმა 2 წელიწადში მოსახლეობის 70% 

მოიცვა.  

ამ სასიკვდილო ვირუსის ქვეტიპია H1N1, დღევანდელი „ღორის გრიპი“.  

 1918-1919  H1N1-დაიღუპა 40 მილიონი ადამიანი 

 1957-1958  H2N2 აზიური გრიპი- დაიღუპა 2 მილიონი ადამიანი 

 1968-1969 H3N2 ჰონგკონგის გრიპი-დაიღუპა 1 მილიონი ადამიანი 

 2009 H1N1-ღორის გრიპი-რაოდენობა ჯერ უცნობია,სავარაუდოდ დაღუპულთა 

რიცხვი 150 000-575 000მდე მერყეობს. 

ტუბერკულოზი 

„საჭმლის ანუ ხორცმოკლებულთა სენი“ ასეა განმარტებული ჭლექი ანუ ტუბერკულოზი 

სულხან-საბას ლექსიკონში. მისი წარმოშობა დამოკიდებული იყო ქვეყნის ეკონომიკურ 

განვითარებაზე,კვების რაციონზე,ჯანმრთელობის დაცვის სისტემის სრულყოფილებაზე. 

ტუბერკულოზი ინფექციური დაავადებაა,რომელსაც ტუბერკულოზის მიკობაქტერია იწვევს. 

ჯანდაცვის მსოფლიო ორგანიზაციის მონაცემებით: 

 ამ პათოლოგიით ყოველწლიურად 8,5მილიონი ადამიანი ავადდება და 2,7-3 

მილიონი იღუპება. 100 000 მდე ბავშვი და არასრულწლოვანია. 

 ყოველ 10წამში ტუბერკულოზით ერთი ადამიანი კვდება. 

 დედამიწის ყოველი მესამე ადამიანი ატარებს ტუბერკულოზის ჩხირს. 

 არც ერთი სხვა ინფექციით იმდენი ადამიანი არ იღუპება ტუბერკულოზით. 

 დაავადებულთა საერთო რიცხვი 60 მილიონს აღწევს. 

 საქართველოში ყოველ 100 000 მცხოვრებზე 133 

დაავადებული მოდის. 

 სიკვდილიანობის მაჩვენებელი 2,5%-ს შეადგენს. 

დაავადება დღესაც ფართოდ გავრცელებული დაავადებაა,რომელსაც 

მედიცინა კვლავ ებრძვის. ტუბერკულოზი როგორც ვიცით ფილტვების 



დაავადებაა,მაგრამ ასევე შესაძლებელია განვითარდეს სხვა ორგანოებშიც-ტვინის 

გარსები,ძვლები,სახსრები,თირკმელები,შარდის ბუშტი და სხვა-მათ ფილტვებგარეშე 

ტუბერკულოზი ეწოდებათ.  

 

 

ტუბერკულოზის ზოგადი დამახასიათებელი ნიშნებია:  

 ტემპერატურის მატება 

 ადვილად დაღლა  

 მადის დაქვეითება 

  წონაში კლება 

 სისხლიანი ხველა 

 ჰაერის უკმარისობა 

ინფექციის ძირითად წყაროს სასუნთქი სისტემის ტუბერკულოზით დაავადებული 

ადამიანი წარმოადგენს,რომელიც ხველების,ცემინების ან საუბრის დროს ჰაერში გამოყოფს 

მიკობაქტერიების შემცველ უმცირეს წვეთებს.  

ტუბერკულოზის საწინააღმდეგო აცრების ჩასატარებლად გამოიყენება კალმეტ-გენერის 

ვაქცინა. ვაქცინა მთლიანად ორგანიზმს ვერ იცავს დაავადებისგან,მაგრამ ბავშვებში ხელს 

უშლის ტუბერკულოზის მძიმე ფორმების განვითარებას,რომლებიც მკურნალობას არ 

ექვემდებარება და სიცოცხლისთვის საშიშია. ვაქცინა ტარდება ახალშობილობის პერიოდში.  

 

 

 

ბუბონის ჭირი 

      თვეების მანძილზე ევროპაში სიკვდილი მძვინვარებდა. ის 

სწრაფად გავრცელდა ჩრდილოეთ აფრიკაში, იტალიაში, ესპანეთში,  

ინგლისში,საფრანგეთში,გერმანიაში.. ორ წელზე მეტი დროის 

განმავლობაში ევროპის მოსახლეობის მეოთხედ ნაწილზე მეტი იმის 

მსხვერპლი გახდა რასაც ეწოდა „კაცობრიობის ისტორიაში ყველაზე 

საშინელი დემოგრაფიული კატასტროფა-შავი სიკვდილი“.  

 

მისთვის დამახასიათებელი სიმპტომებია:  

 თავის ტკივილი, 

 ლიმფური კვანძების გადიდება, 



 კანკალი, 

 ძლიერი ციებ-ცხელება, 

 ოფლიანობა, 

 მძიმე სუნთქვა, 

 კიდურების ლპობა, 

 სისხლის ღებინება. 

ძირითადი განმასხვავებელი ნიშანი იყო ჩირქიანი წყლულები ე.წ „ბუბონები“. ის ჩნდებოდა 

იღლიის,კისრისა და ბარძაყის მიდამოებში. თავიდან წითელი ფერის იყო,ბოლოს კი შავდებოდა. 

ევროპაში ყველაზე საშინელ პანდემად ითვლებოდა ეს დაავადება,რომელსაც 200 მილიონი 

ადამიანის სიცოცხლე შეეწირა. ჭირის ბუნებრივი გადამტანია რწყილი,რომელიც მღრღნელების 

პარაზიტია. დაკვირვებებმა აჩვენა,რომ დაავადებული რწყილი იძულებულია უფრო ხშირად 

უკბინოს მსხვერპლს და მეტი ოდენობით სვას სისხლი,რადგან ყლაპვის პროცესი 

გართულებულია და კუჭში ნორმაზე ნაკლები ჩადის.  

დღეს შექმნილია ვაქცინა,რომელიც კურნასვ შავ ჭირს. თუმცა გასულ საუკუნეებში ერთ-ერთი 

ყველაზე საშიში იყო დაავადებათა შორის. 

 

ვირუსული დაავადებები 

ვირუსულია დაავადებები,რომლებიც ადამიანების, ძუძუმწოვრების, მწერების, 

ფრინველების, თევზების და თვით ბაქტერიათა გავრცელებული დაავადებებია,რომლებსაც 

ვირუსები იწვევენ. ვითარდება ორგანიზმში ვირუსის შეჭრისა და მისი უჯრედშიდა 

გამრავლების შედეგად. ვირუსმა შეიძლება გამოიწვიოს სიმსივნე,ლეიკოზი,თანდაყოლილი 

სიმახინჯე,რაც უჯრედის გენეტიკური აპარატის დარღვევით არის გამოწვეული.  

ადამიანის ვირუსული დაავადებებია: გრიპი, ჰეპატიტი, წითელა, ჰერპესი, ყვავილი, შიდსი, 

მენინგიტი,სასუნთქი გზების ზოგიერთი დაავადება და სხვა. დასენიანება ხდება 

ჰაერით,წყლით,საკვებით,მწერის კბენით,ზოგიერთი ვირუსული დაავადება ნაყოფს მუცლად 

ყოფნის დროსაც კი გადაეცემა. განვიხილოთ ზოგიერთი ვირუსული ინფექცია. 

გრიპი 

გრიპი მწვავე ვირუსული დაავადებაა,რომელიც უეცრად იწყება-მაღალი ტემპერატურის 

ფონზე გამოხატული ინტოქსიკაციითა და ზემო სასუნთქი გზების დაზიანებით. არსებობს სამი 

ტიპის გრიპი- A,B და C.. ყველაზე ფართოდ გვარცელებულია A ტიპის ვირუსი. B ტიპის ვირუსი 

შედარებით მსუბუქია და საშუალო ზომის ეპიდემიის გამოწვევა შეუძლია. 

გრიპის ძირითადი სიმპტომებია: მაღალი ტემპერატურა, თავის,კუნთებისა და სახსრების 

ტკივილი, საერთო სისუსტე, ხველა, ყელის ტკივილი, პირღებინება.. გრიპს ხშირად თან ერთვის 

გართულებები: ყურის ანთება, პნევმონია(ფილტვების ანთება)..  

გრიპის ვირუსის გავრცელების რისკ-ჯგუფში არიან: სისხლის ავთვისებიანი დაავადების 

მქონე ადამიანები,შაქრიანი დიაბეტით დაავადებულები,ორსულები და ბავშვები. მათ 



დაქვეითებული აქვთ იმუნური ფონი. ადამიანს გრიპის ვირუსი დაავადებული ადამიანის 

ხველის ან ცემინების დროს გადაეცემა. ამ დროს გამოტყორცნილი წვეთებით ვირუსი ჰაერში 

ვრცელდება.  

გრიპისგან თავდაცვის წესები საკმაოდ მარტივია და ისინი არა მარტო გრიპისგან არამედ სხვა 

ადვილად გადამდები ვირუსული დაავადებებისგანაც დაგვიცავს. უნდა მოვერიდოთ 

ავადმყოფთან ერთ მეტრზე მეტად მიახლოებას. ხშირად დავიბანოთ ხელები,განსაკუთრებით 

ქუჩიდან დაბრუნების შემდეგ, არ ვისარგებლოთ ავადმყოფის ჰიგიენური ნივთებით ან 

ჭურჭლით. გრიპის პროფილაქტიკისთვის მთავარი გზა ვაქცინაციაა. მას უკუჩვენებები თითქმის 

არ ახასიათებს და მისი გამოყენება თითქმის ყოველთვისაა რეკომენდირებული.  

ცოფი 

ცოფი ძალიან მძიმე ვირუსული დაავადებაა. ადამიანის 

დასნებოვნება შეუძლია დაავადებულ ძაღლს, კატას, ძროხას, ცხენს, 

ფრინველებსაც კი. ცოფის ვირუსი გარემოში ცხოველის ნერწყვთან 

ერთად გამოიყოფა და დაკბენილის ორგანიზმში ჭრილობიდან ან 

ლორწოვანი გარსიდან ხვდება. ვირუსი კანიდან შეჭრის შემდეგ 

აღწევს თავის ტვინს,იწვევს მასში შეშუპებას,სისხლჩაქცევას და 

ნერვული უჯრედების დეგენერაციას. ავადმყოფს უჩნდება უსიამოვნო 

შეგრძნებები ნაკბენის ადგილზე,მას აღენიშნება უმიზეზო 

შფოთვა,დეპრესია,უძილობა. აღგზნების სტადია ხასიათდება 

ჰიდროფობიით,აეროფობიითა და მომატებული მგრძნობელობით.  

ჰიდროფობია ვლინდება იმით,რომ წყლის დალევის მცდელობისას ავადმყოფს უვითარდება 

ხახისა და ხორხის კუნთების კრუნჩხვა,სუნთქვა ხდება ხმაურიანი,შესაძლებელია სუნთქვის 

ხანმოკლე გაჩერებაც,აღენიშნება ნერწყვის გამოყოფის გაძლიერება,ავადმყოფი ვერ ყლაპავს 

ნერწყვს და მუდმივად აფურთხებს. აღგზნება მატულობს,წარმოიქმნება სმენითი და 

მხედველობითი ჰალუცინაციები. 2-3 დღის შემდეგ აგზნება იცვლება ენის,კიდურების, სახის 

კუნთების დამბლით. სიკვდილი დგება დამბლის გაჩენიდან 12-20საათის შემდეგ.  

ცოფის მკურნალობა სიმპტომურია. ავადმყოფს ათავსებენ ცალკე პალატაში,უქმნიან წყნარ 

გარემოს,გამორიცხავენ გამღიზიანებლებს:ხმაურს,სინათლეს,ხმამაღალ ლაპარაკს. ფრთხილად 

აჭმევენ,რომ არ განვითარდეს საყლაპავი კუნთების სპაზმი.  

კლინიკური სიმპტომების გაჩენის შემდეგ ავადმყოფის გადარჩენა ვერ ხერხდება. გთავაზობთ 

ინტერვიუს ქირურგ-ბიოლოგთან: 

„-რას წარმოადგენს ცოფის ვაქცინა? 

-ცოფის ვაქცინა წარმოადგენს დასუსტებულ ცოფის ვირსს,რომლის შეყვანის 

მიზანია,ორგანიზმმა გამოიმუშაოს ანტისხეულები ცოფის ვირუსისგან თავის დასაცავად.რაც 

უფრო ადრე დაიწყებს დაზარალებული ვაქცინაციას,მით უკეთესი იქნება შედეგი. 

-რამდენად იცავს ვაქცინა დაავადებისგან? 



-ცოფის ვაქცინა ორგვარია-პასიური და აქტიური. აქტიური ვაქცინაცია მიმართულია 

იმუნიტეტის გამომუშავებისკენ,ხოლო პასიურს ორგანიზმში შეჰყავს მზა ანტისხეულები მასში 

მოხვედრილი ცოფის ვირუსის გასანეიტრალებლად. ამდენად,ცოფის საწინააღმდეგო დროული 

აქტიური და პასიური იმუნიზაცია იძლევა საფუძველს,რომ ადამიანს საფრთხე არ ემუქრება“ 

შიდსი 

შიდსი განსაკუთრებით საშიში ვირუსული დაავადებაა,რომელიც 

ხასიათდება ხანგრძლივი ონკუბაციური პერიოდით,უჯრედული იმუნიტეტის 

დათრგუნვით,მეორადი ინფექციის განვითარებითა და სიმსივნური 

დაზიანებებით,რომლებიც იწვევენ სიკვდილს. 

შიდსმა აღმოჩენის დღიდან დიდი ყურადღება მიიქცია და მოკლე დროში 

გლობალურ პრობლემად იქცა. დღემდე უცნობია მისი აღმოჩენის ზუსტი 

თარიღი და ადგილი. ყველაზე გავრცელებული ვერსიით აფრიკის 

კონტინენტზე მცხოვრები მაიმუნების ზოგიერთ სახეობაში ხანგრძლივი დროის 

განმავლობაში ფართოდ იყო გავრცელებული შიდსის ვირუსის წინამორბედი,რომელიც არ იყო 

პათოგენური ადამიანისთვის. შემდგომში მუტაციის ან სხვა ფაქტორების შედეგად მაიმუნის 

ვირუსმა გადალახა სახეობრივი ბარიერი და გავრცელდა ადამიანებშიც. მეცნიერებმა მაიმუნში 

აღმოაჩინეს ე.წ მაიმუნის იმუნოდეფიციტის ვირუსი,რომელიც მათში იწვევს შიდსის მსგავს 

დაავადებას. კიდევ ერთი ჰიპოთეზის თანახმად, შიდსის ვირუსი შეიქმნა ამერიკის სამხედრო 

დანიშნულების ლაბორატორიებში. ეს ვერსი განსაკუთრებით პოპულარული იყო საბჭოთა 

კავშირის ხელმძღვანელთა შორის,თუმცა ამჟამად ის სრულად უარყოფილია. 

აივი მიეკუთვნება „ნელ ვირუსებს“,რომელთათვისაც დამახასიათებელია ნელი განვითარება 

და იწვევენ ქრონიკულ ინფექციებს. ისინი ჩაინერგებიან მასპინძელი უჯრედის გენეტიკურ 

აპარატში(ქრომოსომაში), რაც საშუალებას აძლევთ,დიდი ხნის განმავლობაში იარსებონ. 

ცნობილია შიდსის გადაცემის 3 გზა: 

1. სქესობრივი აქტი (ვაგინალური,ანალური,ორალური) 

2. ინფიცირებული სისხლის ან მისი ცალკეული კომპონენტების გადასხმით 

3. ინფიცირებული დედიდან ნაყოფზე ან ახალშობილზე გადაცემის გზით 

შიდსი არ გადადის: 1.ჰაერწვეთოვანი გზით, 2. საყოფაცხოვრებო ან სოციალური კონტაქტით, 

3.მწერებისა და ცხოველების საშუალებით. 

შიდსის ძირითადი სიმპტომებია: 

 ტემპერატურის უმიზეზო მომატება 1 თვეზე მეტ ხანს 

 ლიმფური კვანძების გადიდება 

 ძლიერი საერთო სისუსტე 

 მუქი წითელი ლაქები კანსა და ლორწოვან გარსებზე 

 ხანგრძლივი პნევმონია,რომელიც არ ექვემდებარება ჩვეულებრივ მკურნალობას 

 ძლიერი ოფლიანობა,განსაკუთრებით ღამით 

 თეთრი ფერის ნადები პირის ღრუს ლორწოვანზე 

 პათოლოგიური მოვლენები ცენტრალური ნერვული სისტემის მხრივ და სხვა. 



შიდსი საფრთხეს უქმნის მთელს მოსახლეობას,მაგრამ განსაკუთრებით მაღალი რისკის 

ჯგუფებს მიეკუთვნებიან: ჰომოსექსუალები, მეძავები და მათი პარტნიორები, 

ტუბერკულოზით დაავადებულები, ჰემოფილიით დაავადებულები,მოგზაურები და სხვა. 

შიდსის ვირუსით ინფიცირების დიაგნოსტიკა სპეციალური ლაბორატორიული    

გამოკვლევების გარეშე ვერ ხერხდება. სადღეისოდ არ არსებობს შიდსის საწინააღმდეგო ვაქცინა 

ან რაიმე სამკურნალო საშუალება,მაგრამ იმედისმომცემია ბოლო დროის მიღწევები.  

ჰეპატიტი 

 ღვიძლის ანთებითი დაავადებების საერთო სახელწოდებაა. გამომწვევი 

მიზეზების მიხედვით განარჩევენ პირველად ინფექციურ ჰეპატიტს და 

მეორეულ ჰეპატიტს. ჰეპატიტი შეიძლება გამოიწვიოს მიკრობის 

ტოქსინმა,ალკოჰოლმა,შხამიანმა სოკომ,დარიშხანმა,ზოგიერთი ქიმიური 

ნივთიერებით მოწამვლამ,ზოგიერთმა წამალმა და სხვა. არსებობს : 

 A ჰეპატიტი- ღვიძლის ვირუსული ანთების ყველაზე გავრცელებული ფორმაა. ვრცელდება 

ფეკალუ-ორალური გზით,დაბინძურებული საკვების ან წყლის მეშვეობით. 

ნარკომანები,არასანიტარულ პირობებში მცხოვრები მოზარდები არიან რისკ-ჯგუფში. 

ვარაუდობენ,რომ ვირუსის გამრავლების პირველი ადგილია პირ-ხახა,სანერწყვე ჯირკვლები 

და მათ ახლოს მდებარე ლიმფური კვანძები. დაკვირვებებმა აჩვენა რომ საინკუბაციო 

პერიოდი ხანმოკლეა თუ დაავადების წყარო საკვები ან წყალია,ხოლო ხანგრძლივია როცა 

ადამიანიდან ადამიანს გადაეცემა.  

 B ჰეპატიტი- ის უმთავრესად ზრდასრულ ადამიანებს ემართებათ. ვირუსი გადაედება 

დაავადებულის სისხლითა და სხვა ბიოლოგიური სითხეებით. ინფიცირება ხდება 

ნარკოტიკის საერთო შპრიცით შეყვანისას,პირსინგის,ტატუს,მანიკიურისა და პედიკიურის 

არასათანადოდ გასტერილებული ხელსაწყოების გამოყენებისას. მისი სიმპტომებია: 

დაღლილობა,უმადობა,სიყვითლე,გულისრევა,შარდის გამუქება,სახსრების ტკივილი. 

 C პატიტი- დასნებოვნების აუცილებელი პირობაა ვირუსით დაბინძურებული სისხლის 

კონტაქტი მეორე ადამიანის სისხლთან. ასევე არასათანადოდ გასტერილებული 

ხელსაწყოების გამოყენება,ტატუირებისას,სტომატოლოგიური 

მანიპულაციისას,დაბინძურებული ნემსის ჩხვლეტისას და ა.შ ვირუსის შეჭრიდან 6-8 კვირის 

შემდეგ ვითარდება მწვავე Cჰეპატიტი,რომელიც განსაზღვრულ საფეხურამდე უსიმპტომოდ 

მიმდინარეობს. მისი აღმოჩენა ხდება ლაბორატორიული კვლევების მეშვეობით. 

ხშირად ჰეპატიტი საწყისი ნიშნებით გრიპს გავს: თავის ტკივილი,სხეულში მტვრევა და 

ტემპერატურის მომატება. მისი მკურნალობა ორი ძირითადი პრეპარატით ხორციელდება: 

პეგილირებული ინტერფერონითა და რიბავირინით. 

 

 



                   ზიკა 

 

ზიკას ვისურის საკმაოდ ადვილად გავრცელებადია, ის 

გადაიტანება კოღოების მიერ. მისი სიმპტომები ძალიან 

გავს სხვა დაავადებების სიმპტომებს. მისთვის 

დამახასიათებელია: მაღალი 

ტემპერატურა,გამონაყარი,კონიუქტივიტი,კუნთებისა და სახსრების ტკივილი,საერთო სისუსტე. 

ის ხასიათდება მსუბუქი მიმდინარეობით და რამოდენიმე დღიდან ერთ კვირამდე 

ხანგრძლივობით. 

 ვირუსი ყველაზე დიდ საფრთხეს ორსულებისთვის წარმოადგენს. მედიკოსები ეჭვობენ რომ 

ზიკა იწვევს მიკროცეფალიასა და გიიენ-ბარეს დაავადებებს. მიკროცეფალიის დროს ჩვილის 

თავის ქალა მოსალოდნელზე პატარაა.როგორც ვიცით,ორსულობის პერიოდში ტვინი იზრდება 

და ვიათარდება,მიკროცეფალიის დაავადების დროს კი ნაყოფის ტვინი ვერ ვითარდება ან 

გარკვეულ ეტაპზე ზრდას წყვეტს. მას ჩვილის სიკვდილის გამოწვევაც შეუძლია. გიიენ-ბარეს 

სინდრომის დროს ადამიანის იმუნური სისტემა ვირუსის ზემოქმედების გამო უტევს საკუთარ 

ნერვულ სისტემას.  

ზიკას ვირუსით გამოწვეული დაავადების დიაგნოსტიკა ხდება პსრ(პოლიმერაზული 

ჯაჭვური რეაქცია)მეთოდით და სისხლიდან ვირუსის გამოყოფის გზით.  გადამტანი კოღოებისა 

და მათი გამრავლების ადგილების არსებობა ინფიცირების მაღალ რისკს ქმნის. დაავადების 

პროფილაქტიკა გულისხმობს კოღოების რაოდენობის შემცირებას მათი გამრავლების 

ადგილების მოსპობის გზით და ადამიანის კოღოებთან კონტაქტის ალბათობის შემცირებას.  

პრევენციისთვის ვაქცინა ან სპეციფიკური მედიკამენტი არ არსებობს. რეკომენდირებულია 

წოლითი რეჟიმი, სითხის დიდი რაოდენობით მიღება, ტკივილგამაყუჩებლები. 

ზიკას ვირუსით გამოწვეული დაავადებების გავრცელებისას მსოფლიო ჯანდაცვის 

ორგანიზაცია აწესებს კონტროლს დაავადებაზე და დახმარებას აღმოუჩენს ქვეყნის 

ეპიდემიოლოგიის სამსახურებს. 

 

 

  



ბაქტერიოფაგი 

 

    ვირუსები,რომლებიც შერჩევით ანადგურებენ ბაქტერიულ 

უჯრედებს. ფაგები ვირუსების ყველაზე მრავალრიცხოვანი და 

გავრცელების ფართო არეალის მქონე ჯგუფია. ისინი გვხვდება 

ყველგან,სადაც შეიძლება იყოს ბაქტერიული პოპულაცია.  

 მისი ძირითადი შემადგენელი ნაწილია კაფსიდი. ფაგის 

კაფსიდი ცილოვანი გარსითაა დაფარული და მის შიგნით 

მოთავსებულია გენეტიკური მასალა დნმ-ის ან რნმ-ის სახით. 

შესწავლილი ფაგების 95%-ს კუდისებრი სტრუქტურა აქვს,რომელიც 

აგებულია კუმშვადი და არაკუმშვადი ცილებისგან. კუდი 

ბოლოვდება მემბრანით,რომელზეც გამოზრდილია ფიბრიები.ფიბრიები ბაქტერიული უჯრედის 

კედელზე მიმაგრების ორგანოა. ვირუსების კლასიფიკაციის საერთაშორისო ცენტრის მონაცემებით 

ბაქტერიოფაგები იყოფა 13 ოჯახად,რომელშიც გაერთიანებულია 31 გვარი.  

ფაგები სხვა მიკროორგანიზმებისგან იმით გამოირჩევიან,რომ ადვილია მათი კულტივირება, 

ახასიათებთ გენერაციის ხანმოკლე პერიოდი,შთამომავლობის მრავლობითობა. ისინი სამეცნიერი 

კვლევების ხელსაყრელი მოდელები არიან.  

ბაგტერიოფაგების კულტურებზე ექსპერიმენტებმა საფუძველი ჩაუყარა თანამედროვე მოლეკულური 

ბიოლოგიის განვითარებას.  მათი გამოყენების ერთ-ერთი სფერო ანტიბაქტერიული თერაპიაა.  

ფაგოთერაპია ალტერნატიულ მედიცინას მიეკუთვნება. ბაქტერიოფაგები ზარალის მომტანიც შეიძლება 

იყოს წარმოების ისეთი დარგებისთვის,რომლებიც ბაქტერიულ ფერმენტაციაზეა დამოკიდებული 

 

ფიზიკური მეთოდები 

 

ვირუსების უმრავლესობა,რომელიც აინფიცირებს ბაქტერიას,ცხოველს თუ მცენარეს ადაპტირებულია 

ნუკლეინის მჟავის საკუთარ ნანომეტრულ ზომის პროტეინის გარსში მოთავსებასთან.  

მკვლევარები სწავლობენ თერმულ ენერგიას რომელიც გამოიყოფა ვირუსიდან დნმის გამოსროლის 

შედეგად. ენერგია,რომელიც დაკავშირებულია ვირუსული დნმის გამოსროლასთან, პირველად იქნა 

გაზომილი  XIX საუკუნეში. ეს მოვლენა მიჩნეულია მნიშვნელოვან აღმოჩენად ვირუსული ინფექციის 

კონტროლის მექანიზმის გაგებაში. მეცნიერმა ალექს ევილევიჩმა თქვა რომ ისინი იკვლევენ ვირუსის 

ფიზიკურ მახასიათებლებს,მის ფიზიკას და არა ვირუსის ბიოლოგიას. ვირუსების ასეთი კვლევის 

შედეგად ჩვენ შეგვიძლია მოვახდინოთ ვირუსების მახასიათებლების და ინფიცირების მექანიზმების 

იდენტიფიკაცია. ეს მექანიზმები საერთოა სხვადასხვა ტიპის ვირუსებისთვის მიუხედავად მათი 

ბიოლოგიური შემადგენლობისა. ამ ყველაფრის შესწავლა დაგვეხმარება ანტივირუსული პრეპარატების 

შექმნაში.  ახლანდელი ანტივირუსული მედიკამენტები მნიშვნელოვნად არიან  სპეციალიზირებული 



კონკრეტულ დაავადებებზე და ებრძვიან იმ მოლეკულებს რომლებიც საჭიროა კონკრეტული ვირუსის 

რეპროდუქციისთვის, რაც განაპირობებს კონკრეტული დაავადებისთვის ლიმიტირებული 

მედიკამენტების რაოდენობას.  

ახლანდელი კვლევები უზრუნველყოფს ინსტრუმენტების წარმოქმნას, რომელიც ხელს შეუწყობს 

ნაკლებად სპეციალიზირებული ანტივირუსული მედიკამენტების წარმოებას,ისინი შეუშლიან ხელს 

ვირისული გენომის შესვლას ან გაშვებას უჯრედებში.  

ახალი აღმოჩენები ასევე ხელს შეუწყობს გენურ თერაპიას, რომელიც იყენებს ვირუსებს რათა 

მიიტანოს ფუნქციური გენი ადამიანის უჯრედებამდე და ჩაანაცვლოს დაინფიცირებული,დაავადების 

გამომწვევი გენი. ნაცვლად დაავადებული გენებისა გენური თერაპიის შეჰყავთ ფუნქციური გენები რაც  

გენური თერაპიის უმნიშვნელოვანეს წარმატების ფაქტორს წარმოადგენს. ის გენეტიკურ დეფექტებს 

ასწორებს, რაც საკმაოდ დიდი მიღწევაა მედიცინასა და კაცობრიობისთვის. 

ზოგიერთი ვირუსი შეიცავს ორმაგი სტანდარტის მქონე დნმს. დნმ იმდენად მჭიდროდა არის  

ჩალაგებული რომ დიდ ზეწოლას ახდენს ვირუსის გარსის გარე ნაწილზე, რაც მიუთითებს   დიდი 

რაოდენობის დაგროვილ ენერგიაზე. ინფექციის დროს როდესაც ვირუსიდან გამოიტყორცნება დნმ 

გარეთ, ზემოთ აღნიშნული დაგროვილი ენერგია თავისუფლდება და მწარმოიქმნება თერმული ენერგია. 

მკვლევარები იყენებენ ექსპერიმენტულ ტექნიკას, რათა გაეზომათ სითბო და თერმული ენერგია, 

რომელიც გამოიყოფოდა ვირუსული გენომის ინექციისას. რეზულტატმა აჩვენა რომ სითბო იზრდება 

დნმის სიგრძის ზრდასთან ერთად. 

 ვირუსული გენომის გათავისუფლებისას წარმოქმნილი ენერგიის პროფილის შესწავლა გვაძლევს 

ინფორმაციას რომელიც დაგვეხმარება პროცესის შეჩერების საშუალებების მიგნებაში, მაგალითად 

ვირუსის შიგნით შიდა ენერგიის შემცირება განაპირობებს გენომის ვირუსში დარჩენას და არ მოახდენს 

უჯრედების ინფიცირებას. 

